
АРБАМҬА 

«Аҧсны Абанк 14.04.2011ш. азтәи Аамҭалатәи Ақәҵара №34-П «Аҧсны 

Аҳәынҭқарра Аиҳабыра рҟынтәи иаиуз субординациа зызуу аҳәынҭқарратә 

кредит ахархәагақәа рыбзоурала Аҧсны Абанк ала акредиттә еиҿкаарақәа 

субординациа зызуу акредитқәа рыҭара аҧҟаразы» ахь аиҭакрақәа 

ралагаларазы» 

 

Аҧсны Абанк ала субординациа зызуу акредитқәа рыҭара аилаӡарақәа 

рҭышәныртәалара ахықәкқәа рзы Аҧсны Абанк 14.04.2011ш. азтәи Аамҭалатәи 

Ақәҵара №34-П «Аҧсны Аҳәынҭқарра Аиҳабыра рҟынтәи иаиуз субординациа 

зызуу аҳәынҭқарратә кредит ахархәагақәа рыбзоурала Аҧсны Абанк ала 

акредиттә еиҿкаарақәа субординациа зызуу акредитқәа рыҭара аҧҟаразы» ахь 

аиҭакрақәа алагалазааит: 

1. апункт 2.3 ахь, иагьазузааит анаҩсантәи аредакциа:   

«2.3. Субординациа зызуу акредит акредиттә еиҿкаарала ахархәара аҿҳәара 

4 шықәса иеиҵамзароуп. 

Аҧараҧсахыҩцәа – анхамҩабаратә субиектқәа акредиттә еиҿкаара ирынаҭо 

кыраамҭатәи акредит ахархәара азеиҧш ҿҳәара еиҳамзароуп 6 шықәса раасҭа, 

аноурылара азеиҧш ҿҳәара ацны. 

Аҧсны Абанк субординациа зызуу акредитқәеи арҭ ахыҵхырҭақәа рҟынтәи 

акредиттә еиҿкаарақәа ирырҭо кыраамҭатәи акредитқәеи рноурылара азеиҧш 

ҿҳәара еиҳамзароуп 2 шықәса раасҭа.». 

2. апункт 2.6 ахь, иагьазузааит анаҩсантәи аредакциа:   

«Субординациа зызуу акредитқәа Аҧсны Абанк акредиттә еиҿкаарақәа 

ирынаҭоит рҧареицҵа зегьы нхарҭәааны зныкҟьарала, иагьырцәахоит акредиттә 

еиқәшаҳаҭраҟны иарбоу арцәара раҧхьатәи аҿҳәара инақәыршәаны, ихарҭәаау 

аҧареицҵа иадкыланы. Акредиттә еиқәшаҳаҭра 1 шықәсык ала аноурылараан 

акредит арцәара мҩаҧысуеит Аҧсны Абанк зқәыршаҳаҭу аграфик 

инақәыршәаны. Акредит 2 шықәсала аноурылараан, аноурылара аҩбатәи ашықәс 

инаркны, акредит арцәара мҩаҧысуеит Аҧсны Абанк зқәыршаҳаҭу аграфик 

инақәыршәаны.». 

3. апункт 3.7 абзац 1 ахь, иагьазузааит анаҩсантәи аредакциа:   

«Акредиттә еиҿкаара иаҭоу субординациа зызуу акредит ноурылазар ауеит 

Аҧсны Абанк Анапхгара аӡбамҭала ишьақәырҕәҕәоу Акредиттә комитет алкаала 

2 шықәса рыла иеиҳамкәа, аиқәшаҳаҭрала ишьақәыргылоу акредит арцәара 

раҧхьатәи аҿҳәара амш аҟынӡа апроцентқәа нхарҭәааны ршәараан, иара убас 

аноурылара аҩбатәи ашықәс инаркны Аҧсны Абанк зқәыршаҳаҭу аграфик ала 

хәҭа-хәҭала акредит арцәараан. Убри азы акредиттә еиҿкаара акредиттә 

еиқәшаҳаҭра аҿҳәара нҵәаанӡа мызкы шагу азыҳәара нанагоит субординациа 

зызуу акредит арцәара аҿҳәара аноурыларазы, аҿҳәара аноурылара амзызқәа 

нҭырҳәцааны аилыркаара ааганы, иара убас иарбатәуп иарбан еилаӡарақәас 

рыла насгьы ишҧа субординациа зызуу акредит аҳасабала ахархәагақәа 

радҧхьалара, акредит арцәара аграфикгьы арбаны (акредит ҿҳәарала 2 шықәса 

рыла аноурылараан).». 

4. апункт 4.8 ахь, иагьазузааит анаҩсантәи аредакциа:   

«Аҧсны Абанк субординациа зызуу акредит ахархәагақәа рыла 

анхамҩабартә субиект иаҭаз кыраамҭатәи акредит ноурылазар ауеит Акредиттә 

комитет аӡбамҭала 2 шықәса иреиҳамкәан, аиқәшаҳаҭрала ишьақәыргылоу 

акредит арцәара раҧхьатәи аҿҳәара амш аҟынӡа апроцентқәа нхаҭәааны 

ршәараан. Убри азы анхамҩабаратә субиект акредиттә еиқәшаҳаҭра аҿҳәара 

нҵәаанӡа мызкы шагу инанагоит кыраамҭатәи акредит арцәара аҿҳәара 

аноурыларазы азыҳәара, аҿҳәара аноурылара амзызқәа нҭырҳәцааны 

аилыркаара ааганы, иара убас акредиттә хархәагақәа ахьныхыз ахырхарҭақәа 

арбаны. Акредиттә еиҿкаара акредиттә еиҵашара анапхгаҩы аҧараҧсахҩы 

иазыҳәарала иеиқәиршәоит алкаа акредиттә еиҿкаара анапаҵаҟа иҟоу 

аинформациа ашьаҭала (анхамҩабаратә усбарҭа афинанстә ҳасабырбара, 

аиқәыршәара анагаразы аконтракт ахкьыҧхьаақәа, акредит хықәкылатәи 

ахархәара агәаҭара актқәа), иагьнеигоит уи аҧараҧсахҩы иазыҳәара иадкыланы 

Акредиттә комитет аилатәарахь. Акредиттә комитет аӡбамҭа еиқәдыршәоит 

аҧкаанҵала, уи аҟынтәи алҩаа кыраамҭатәи акредит арцәара аҿҳәара 

аноурыларазы шьаҭас иҟоуп, иара еиқәыршәахоит аиқәшаҳаҭрахь ахарҭәаагатә 

еиқәшаҳаҭрала, мамзаргьы кыраамҭатәи акредит арцәара аҿҳәара 

аноурыларазы анхамҩабаратә субиект ҩыралатәи мап ацәкразы шьаҭас иҟоуп.». 

Абри Арбамҭа акьыҧхь ахь ицәыргатәуп. 

Абри Арбамҭа амч аиуеит 01.04.2015ш.инаркны. 

